
Ymateb i Ddigwyddiadau o Gamddefnyddio Sylweddau mewn Ysgolion
1.0
CYFLWYNIAD
1.0.1
Mae’r ddogfen hon yn cynnig arweiniad ynghylch rheoli digwyddiadau sy’n gysylltiedig â chamddefnyddio sylweddau. Gall digwyddiadau ymwneud â phlant a phobl ifanc, aelod o staff neu oedolyn arall.
1.0.2
Bydd y mwyafrif o blant a phobl ifanc yn treulio’u bywyd heb fod yn rhan o unrhyw ddigwyddiadau sy’n ymwneud â chamddefnyddio sylweddau. Fodd bynnag, mae digonedd o sylweddau ar gael yn rhwydd mewn cymunedau, ac mae’n arfer dda i sefydliadau baratoi at reoli digwyddiadau sy’n ymwneud â sylweddau cyfreithlon ac anghyfreithlon.
1.0.3
Mae hefyd yn arfer dda sicrhau bod system yn ei lle i gofnodi digwyddiadau sy’n ymwneud â chamddefnyddio sylweddau. Mae cofnodion cywir a ffeithiol o ddigwyddiadau sy’n ymwneud â chamddefnyddio sylweddau yn hanfodol. Dylid llenwi cofnodion a’u ffeilio cyn gynted ag y bo modd wedi’r digwydd.
1.1
Beth yw digwyddiad sy’n ymwneud â chamddefnyddio sylweddau?
1.1.1
Bydd y mathau o ddigwyddiadau yn amrywio o rybudd cynnar ynghylch amheuon o gamddefnydd hyd at gamddefnydd sylweddau anghyfreithlon yn agored, â bygythiadau i iechyd plant a phobl ifanc. Rhaid i sefydliadau fod yn barod am bob posibilrwydd. Mae’r mathau o ddigwyddiadau yn cynnwys y canlynol:
· Sbwriel sy’n gysylltiedig â chamddefnyddio sylweddau o amgylch safleoedd ysgolion e.e. caniau, chwistrellau ac ati. 
· Amheuon, sïon neu honiadau ynghylch gweithgareddau unigolyn.
· Datgeliad ynghylch camddefnyddio sylwedd ar safle’r ysgol neu tra bydd yr ysgol yn gyfrifol am y plant/pobl ifanc.
· Plant a phobl ifanc yn dangos arwyddion camddefnyddio sylweddau yn glir neu’n amlwg o dan ddylanwad sylweddau.
· Meddu ar sylweddau tra bydd yr ysgol yn gyfrifol am blant, pobl ifanc neu oedolion.
· Defnyddio sylweddau tra bydd yr ysgol yn gyfrifol am blant, pobl ifanc neu oedolion.
· Gwerthu neu ddelio sylweddau tra bydd y sefydliad yn gyfrifol am blant, pobl ifanc neu oedolion.
· Unigolion nad yw’r sefydliad yn gyfrifol amdanynt ond sydd ar y safle (e.e. rhieni/gofalwyr, aelodau’r cyhoedd) yn meddu ar, defnyddio, neu’n gwerthu sylweddau.
2.0
YMDRIN Â DIGWYDDIADAU SY’N YMWNEUD Â PHLANT A PHOBL IFANC
2.1
Amheuon a sïon

Mae’n bwysig bod yn ofalus iawn wrth geisio cadarnhau sïon.  Gall cyhuddiadau ffug arwain at ôl-effeithiau neu fethiant cyfathrebu ac ymddiriedaeth.  Mae’n hanfodol peidio taenu rhagor o sïon.  Mae doethineb a sensitifrwydd yn hollbwysig.
2.1.1
Cwestiynau allweddol i’w holi
2.1.2
A yw’r digwyddiad yn ymwneud â disgybl yn yr ysgol?
Os nad yw, hysbyswch y sefydliad priodol.
2.1.3
Sut clywsoch chi am hynny neu sut gwnaethoch chi ddarganfod hynny?  

Pam mor ddibynadwy yw’r ffynhonnell o wybodaeth?
2.1.4
A ellir cadarnhau’r amheuon/sïon (gan gofio'r angen i sicrhau cyfrinachedd)?
· A oes unrhyw dystion?
· A all staff neu ddisgyblion eraill gadarnhau’r digwyddiad?
· A oes unrhyw dystiolaeth amlwg, megis cyflwr/ymddygiad y disgybl, neu’r sylwedd(au) yn dal yn bresennol?
2.2
Gweithdrefnau argymelledig i reoli digwyddiadau o gamddefnyddio sylweddau gan ddisgyblion
	Os Oes Angen Help Meddygol
	Os Nad Oes Angen Help Meddygol

	1. a. Darparwch gymorth cyntaf yn ôl y galw,  lleihewch y perygl y gwnaiff y disgybl niweidio ei hun neu eraill.
A/NEU

b. Galwch am ambiwlans os bydd hynny’n briodol ac yn ofynnol. Trefnwch i oedolyn priodol fynd gyda’r disgybl i ysbyty. 
2. Rhowch gymaint ag y gallwch o wybodaeth am y sylwedd(au) a gymerwyd i staff yr ysbyty.
3. Hysbyswch Bennaeth yr Ysgol (neu’r Dirprwy Bennaeth, os na fydd y Pennaeth ar gael).
4. Defnyddiwch aelod arall o staff fel tyst os bydd rhywun ar gael.
Pennaeth neu Arweinydd Dynodedig
5. Trefnwch i’r sylwedd(au) gael eu clirio’n ddiogel (gweler Trin a Thrafod Sylweddau, Tud. 9).
6. Cysylltwch â’r heddlu i gael cyngor a/neu eu cynnwys yn y digwyddiad (gweler Cynnwys yr Heddlu, tud. 15).
7. Hysbyswch y rhiant/gofalwr am y digwyddiad a pha un ai a gysylltwyd â’r heddlu neu beidio. Gwahoddwch y rhiant/gofalwr i ddod i’r ysgol i drafod y digwyddiad yn fanylach.
8. Trefnwch i staff a disgyblion eraill sy’n gysylltiedig â’r digwyddiad gael eu cyfweld â thystion yn bresennol/caniatâd rhieni, i sefydlu ffeithiau’r digwyddiadau ac i gael cadarnhad. Rhaid cadw cofnodion o’r cyfarfodydd hyn. 
9. Hysbyswch y Rheolwr Cynhwysiant am y digwyddiad cyn gynted ag y bo modd. Os yw’n fater sy’n ymwneud â diogelu, cysylltwch â’r Pennaeth Diogelu. 

	1. Hysbyswch Bennaeth yr Ysgol (neu’r Dirprwy Bennaeth, os na fydd y Pennaeth ar gael).
2. Gofynnwch i aelod arall o staff am gymorth.
3. Lleihewch y perygl y gwnaiff y disgybl niweidio ei hun neu eraill.  Cadwch y dystiolaeth os allwch wneud hynny.
4. Dylid mynd â’r disgybl (a’i eiddo) i ystafell breifat, a dylai gael ei oruchwylio, yn ddelfrydol gan ddau aelod o staff.
Pennaeth neu Arweinydd Dynodedig
5. Trefnwch i’r sylwedd(au) gael eu clirio’n ddiogel (gweler Trin a Thrafod Sylweddau, Tud. 9).
6. Atgoffwch y disgybl o bolisi’r ysgol ynghylch camddefnyddio sylweddau a’r gweithdrefnau y dylid eu dilyn i ymchwilio i’r digwyddiad, yn cynnwys y bwriad i gysylltu â’r rhiant/gofalwr a’r heddlu. 
7. Gofynnwch i'r disgybl roi unrhyw sylwedd i chi.  Os bydd yn anfodlon gwneud hynny, eglurwch y byddwch yn ailadrodd y cais ym mhresenoldeb y rhieni ac efallai'r Heddlu hefyd. 
8. Cysylltwch â’r heddlu i gael cyngor a/neu eu cynnwys yn y digwyddiad (gweler Cynnwys yr Heddlu, tud. 15). 
9. Hysbyswch y rhiant/gofalwr am y digwyddiad a pha un ai a gysylltwyd â’r heddlu neu beidio. Gwahoddwch y rhiant/gofalwr i ddod i’r ysgol i drafod y digwyddiad yn fanylach.
10. Hysbyswch y Rheolwr Cynhwysiant am y digwyddiad cyn gynted ag y bo modd. Os yw’n fater sy’n ymwneud â diogelu, cysylltwch â’r Pennaeth Diogelu.

	Os Oes Angen Help Meddygol
	Os Nad Oes Angen Help Meddygol

	10. Trefnwch i gyfweld y disgybl(ion) sydd dan sylw (ni fyddai’n briodol cyfweld pobl ifanc tra byddant dan ddylanwad sylweddau).  Rhaid cadw cofnodion.
11. Cofnodwch holl fanylion y digwyddiad, y camddefnyddio neu’r atafaelu sylweddau yn llawn ar y ffurflen adroddiad am ddigwyddiad. (Ffurflen Adroddiad am Ddigwyddiad yn Atodiad 2, tudalen 18).
12. Anfonwch ffurflen adroddiad am ddigwyddiad heb gynnwys enwau at y Rheolwr Cynhwysiant.
	11. Trefnwch i gyfweld y disgybl(ion) (ni fyddai’n briodol cyfweld pobl ifanc tra byddant dan ddylanwad sylweddau). Rhaid cadw cofnodion. 
12. Cofnodwch holl fanylion y digwyddiad, y camddefnyddio neu’r atafaelu sylweddau yn llawn ar y ffurflen adroddiad am ddigwyddiad. (Ffurflen Adroddiad am Ddigwyddiad yn Atodiad 2, tudalen 18). 

13. Anfonwch ffurflen adroddiad am ddigwyddiad heb gynnwys enwau at y Rheolwr Cynhwysiant.


2.2.1
Rhestr wirio i gyfweld disgyblion ynghylch digwyddiad o gamddefnyddio sylweddau
· Atgoffwch y plentyn/person ifanc am y polisi a’r gweithdrefnau ynghylch camddefnyddio sylweddau, yn cynnwys y bwriad i gysylltu â rhieni/gofalwyr a’r heddlu os bydd hynny’n ofynnol.
· Gofynnwch i’r plentyn/person ifanc roi unrhyw sylweddau i chi. Os bydd yn anfodlon gwneud hynny, eglurwch y byddwch yn ailadrodd y cais ym mhresenoldeb y rhieni ac efallai'r Heddlu hefyd.
· Dylai rhieni/gofalwyr allu cael gweld y plentyn/person ifanc gydag aelod o staff yn bresennol bob amser.
· Os bydd hi’n ofynnol i’r heddlu gael eu cynnwys, dylid gwneud bob ymdrech i sicrhau fod y rhieni/gofalwyr yn bresennol.
· Os bydd angen i’r heddlu wneud ymchwiliad ffurfiol, dylid ymdrechu i’r eithaf i beidio cwestiynu tystion a thramgwyddwyr.
· Pan fydd yr ymchwiliad wedi'i gwblhau, ystyriwch y canllawiau sydd wedi’u rhoi ynghylch cosbau a chynnwys asiantaethau eraill.
3.0
CYFRINACHEDD
Hyd y gellir, dylai staff ddatgan yn glir wrth y disgybl ar adeg y drafodaeth faint o gyfrinachedd y gall ddisgwyl ei gael.  Dylai athrawon gofio na allant warantu cyfrinachedd llwyr o dan bob amgylchiad, oherwydd bydd hyn yn dibynnu ar oedran ac amgylchiadau.
3.1
Cwestiynau allweddol i’w hystyried wrth ddatblygu datganiad cyfrinachedd
3.1.1
· Faint o gyfrinachedd a all disgyblion ddisgwyl ei gael?
· Pwy ddylai gael gwybod am y digwyddiad sy’n ymwneud â chamddefnyddio sylweddau?
· Faint o wybodaeth bersonol y dylid ei datgelu?
· A oes angen ystyried unrhyw beth mewn perthynas â diogelu?
· A oes angen atgyfeirio’r person ifanc at asiantaeth briodol ym maes camddefnyddio sylweddau? (Ffynonellau o Gymorth, Cefnogaeth a Rhagor o Wybodaeth).
· Hefyd, dylid ystyried pa mor briodol yw trafod y digwyddiadau mewn mannau ble gall y drafodaeth gael ei chlywed gan eraill, er enghraifft, yn ystafell y staff, ar fuarth yr ysgol ac ati.
· Mae’r argymhellion hyn hefyd yn berthnasol yn achos Llywodraethwyr yr Ysgol ac aelodau staff eraill yr ysgol.
· Rhaid sicrhau fod cofnodion o unrhyw ddigwyddiadau o gamddefnyddio sylweddau sydd wedi’u cadarnhau yn cael eu storio'n ddiogel, i sicrhau cyfrinachedd. 

3.1.2 Mae angen i ysgolion wahaniaethu hefyd rhwng ymddygiad sy’n groes i reolau’r ysgol ac ymddygiad troseddol.  Dylid hysbysu’r heddlu bob amser am unrhyw weithgarwch troseddol, megis delio sylweddau, pa un ai a yw’r plentyn wedi’i wahardd o’r ysgol neu beidio (Trowch at yr adran Cynnwys yr Heddlu, tud. 15).
4.0
DIGWYDDIADAU SY’N YMWNEUD AG OEDOLION A STAFF
4.1
Digwyddiadau sy’n ymwneud ag oedolion
Wrth ymateb i sefyllfaoedd sy’n ymwneud ag oedolion (yn cynnwys ymwelwyr), dylai diogelwch fod yn flaenoriaeth. Dan rai amgylchiadau, bydd angen gweithredu trwy gydweithio ag asiantaethau eraill i sicrhau fod yr holl blant a phobl ifanc yn ddiogel ac yn eu cael eu hamddiffyn. Yn achos digwyddiadau eraill, bydd angen arsylwi, casglu data a thrafod cyn symud ymlaen.
4.2
Digwyddiadau sy’n ymwneud â staff
Dylai digwyddiadau o gamddefnyddio sylweddau sy’n ymwneud ag aelodau staff gael eu cwmpasu gan Bolisi Cyflogaeth a Disgyblaeth y sefydliad, a bod yn gysylltiedig â’r Polisi Alcohol a Chyffuriau yn y Gweithle. Dylai bob sefydliad geisio sicrhau fod canllawiau a gweithdrefnau yn eu lle i ymateb i honiadau fod staff yn camddefnyddio sylweddau, neu bryderon neu dystiolaeth ynghylch hynny, neu fod staff yn cyflenwi sylweddau i blant a phobl ifanc. Dylai’r rhain amlinellu’r prosesau penodol y gellir eu gweithredu mewn ymateb i unrhyw honiadau, pryderon neu dystiolaeth. Lles plant a phobl ifanc fydd y prif gonsyrn. Mae hyn yn fater pwysicach na gweithdrefnau disgyblu staff. (I gael cymorth, darllenwch fanylion y Gwasanaeth Cefnogi Cyflogaeth, Atodiad 3, tud. 21).
5.0
COFNODI DIGWYDDIADAU

Rhaid i bob digwyddiad sydd wedi’i gadarnhau gael ei gofnodi ar  Ffurflen Cofnodi Digwyddiadau (Atodiad 2 tud. 16). Gall categorïau digwyddiadau gynnwys:
5.1
Sbwriel sy’n ymwneud ag alcohol a/neu gyffuriau
5.1.1
Unrhyw sbwriel sy’n ymwneud ag alcohol a/neu gyffuriau a ganfyddir ar safle ysgol neu gerllaw. Gallai hyn gynnwys offer sy’n ymwneud ag ysmygu (e.e. bongiau, catiau), nodwyddau, chwistrellau neu ffoil alwminiwm wedi’i losgi.
5.2
Meddu ar sylweddau
5.2.1
Tystiolaeth fod sylweddau (cyfreithlon neu anghyfreithiol) ym meddiant disgybl tra bydd ar safle’r ysgol, ar drip a drefnwyd gan yr ysgol, neu ar fws ysgol.
5.3
Cyflenwi
5.3.1
Tystiolaeth fod disgybl wedi rhoi cyffuriau i ddisgybl arall ar safle’r ysgol neu gerllaw, ar drip a drefnwyd gan yr ysgol neu ar fws ysgol.
5.4
Dan ddylanwad sylweddau
5.4.1
Tystiolaeth fod disgybl dan ddylanwad sylweddau (cyfreithlon neu anghyfreithlon). Tystiolaeth o newid mewn ymddygiad, hwyliau neu brosesau gwybyddol na ellir eu hegluro fel rhywbeth sy’n ganlyniad i ddylanwadau eraill e.e. salwch, bwlio, problemau adref ac ati.
5.5
Digwyddiadau sy’n ymwneud â’r sawl sydd ddim yn ddisgyblion yr ysgol
5.5.1
Tystiolaeth fod unigolyn sydd ddim yn un o ddisgyblion yr ysgol (e.e. rhiant/gofalwr, cyn-ddisgyblion, disgyblion o ysgolion eraill sy'n ymweld â’r ysgol, y cyhoedd ac ati) yn meddu ar, yn cyflenwi neu dan ddylanwad sylweddau, ar safle'r ysgol neu gerllaw, ar drip a drefnir gan yr ysgol, neu ar fws ysgol.
5.5.2
Dylai unrhyw achos o atafaelu neu waredu sylweddau gael ei gofnodi ar y ffurflen adroddiad am ddigwyddiad.  Dylai Ffurflenni Adroddiadau am Ddigwyddiadau gael eu cadw mewn ffeil ganolog i sicrhau cyfrinachedd ac er mwyn gallu monitro’n gywir. Gellir defnyddio hyn hefyd fel dull o lywio unrhyw ymdrechion i ddiwygio neu ddatblygu addysg camddefnyddio sylweddau yn y dyfodol. Sicrhewch fod copi o’r ffurflen yn cael ei anfon at Reolwr Cynhwysiant yr Awdurdod Lleol o fewn 24 awr.
6.0
TRIN A THRAFOD SYLWEDDAU
6.1
Atafaelu sylweddau
· Dylai athro atafaelu sylwedd amheus os mai bwriad gweithredu yn y fath fodd fydd atal rhywun arall rhag cyflawni trosedd neu barhau i gyflawni trosedd.
· Pan fydd aelod o staff yn atafaelu sylwedd amheus, dylid ymdrechu i’r eithaf i sicrhau fod tyst sy'n oedolyn yn bresennol i gadarnhau fod y sylwedd wedi cael ei roi mewn lle diogel.
· Dylai manylion yr uchod gael eu cofnodi a’u cydlofnodi yn syth.
· Dylid cadw’r sylwedd nes bydd penderfyniad wedi’i wneud ynghylch y camau gweithredu priodol, oni bydd y disgybl wedi mynd i’r ysbyty.
· Yr arfer gorau i athrawon fyddai hysbysu'r heddlu lleol a gofyn am gyngor ynghylch sut i fynd ati i ddinistrio'r sylwedd.
6.2
Gwaredu sbwriel – nodwyddau a chwistrellau
· Mae oblygiadau o ran iechyd a diogelwch yn sgil nodwyddau wedi’u gadael a chwistrellau wedi’u defnyddio.
· Dylid gofyn am gyngor gan Adran Iechyd yr Amgylchedd yr awdurdod lleol (cysylltwch â Chanolfan Alwadau Cyngor Bwrdeistref Sirol Merthyr Tudful ar 01685 725377) neu ddarparwyr eich gwasanaeth lleol ym maes camddefnyddio sylweddau a fydd yn gallu cynnig arweiniad, hyfforddiant ac offer sy’n ymwneud â gwaredu nodwyddau a chwistrellau yn ddiogel.
· Mae'n hollbwysig darparu hyfforddiant ac arweiniad i staff ynghylch yr agweddau hyn o reoli digwyddiadau.
· Argymhellir yn gryf fod y siart llif isod yn cael ei arddangos yn yr ysgol a bod yr holl staff yn cael eu hysbysu am y protocol ar gyfer y Fwrdeistref Sirol gyfan.
6.3
Siart Llif – beth i’w wneud os byddwch chi’n canfod nodwyddau/chwistrellau wedi’u gadael
PEIDIWCH Â CHYFFWRDD na CHODI NODWYDDAU SYDD WEDI’U GADAEL

DYWEDWCH WRTH ATHRO, AELOD ARALL O STAFF NEU RIANT YN SYTH EICH BOD CHI WEDI CANFOD NODWYDD A DYWEDWCH BLE MAE’R NODWYDD

RHAID I'R ATHRO, YR AELOD ARALL O STAFF NEU'R RHIANT FFONIO UN O’R ASIANTAETHAU HYN I DDWEUD BLE CANFUWYD Y NODWYDD A SAWL NODWYDD OEDD YNO


COFIWCH
OS BYDD HYNNY CYN 9YB neu WEDI 5YH, FFONIWCH Y RHIF CANLYNOL
Lifeline
01685 385231
DIM OND UNIGOLYN O UN O’R ASIANTAETHAU UCHOD A ALL GYFFWRDD NEU GODI’R NODWYDD
Mae ganddynt offer arbennig i wneud hynny. Os canfyddir y nodwydd(au) mewn lle peryglus ble gall plant eraill/iau gael atynt, dylid sicrhau fod mynediad at y llecyn hwn yn cael ei gyfyngu nes bydd y nodwydd neu'r nodwyddau wedi’u clirio. 

OS BYDDWCH CHI’N ANAFU EICH HUN Â CHWISTRELL – Y peth cyntaf i’w wneud yw PEIDIO MYND I BANIG.  Golchwch y briw â dŵr glân o’r tap.  Gadewch iddo waedu.  Peidiwch â sugno’r briw.  Gorchuddiwch y briw â gorchudd a mynnwch gyngor meddygol yn syth, gan eich meddyg teulu neu gan Adran Ddamweiniau ac Achosion Brys. 

7.0
GWEITHDREFNAU CYSYLLTIEDIG
  Bydd digwyddiadau o gamddefnyddio sylweddau yn croesi terfynau gweithdrefnau eraill sydd yn eu lle mewn sefydliadau. Mae’r rhestr ganlynol yn awgrymu pa hai y dylid cyfeirio atynt wrth weithredu gweithdrefnau ynghylch digwyddiadau o gamddefnyddio sylweddau.
· Rhoi moddion
· Bwlio
· Trefniadau adroddiadau am absenoldeb a chadw cofnodion cyfrinachol
· Gweithgareddau allgyrsiol yn cynnwys gwibdeithiau preswyl
· Amddiffyn a diogelu plant, yn cynnwys cysylltu â’r gwasanaethau iechyd, gwasanaethau cymdeithasol a’r heddlu
· Cymorth i ddysgwyr, disgyblu a gwahardd
· Lles staff a threfniadau disgyblu
· Iechyd a diogelwch yn y gwaith
· Llawlyfrau neu fanylion eraill a gynhyrchir gan y sefydliad ar gyfer plant a phobl ifanc a/neu eu rhieni/gofalwyr.
· Polisïau gweithio’n unigol
8.0
YMATEB I’R CYFRYNGAU
8.0.1
Bydd digwyddiadau o gamddefnyddio sylweddau yn cael cryn dipyn o sylw yn y cyfryngau.
8.0.2
Os byddwch chi’n cael galwad ffôn neu ymweliad gan unrhyw un o’r cyfryngau, peidiwch â gadael iddyn nhw roi unrhyw bwysau arnoch chi. Ni fydd rhaid i chi ymateb iddynt yn y fan a’r lle. Dylai’r Pennaeth gyfeirio'r newyddiadurwr neu’r gohebydd at yr unigolion canlynol yn unol â Phrotocol Ymateb i’r Cyfryngau sy’n bodoli o fewn yr Awdurdod Lleol.

Y Tîm Cyfathrebu Corfforaethol, Ystafell 415, Y Ganolfan Ddinesig, Merthyr Tudful.

Swyddog Cysylltiadau Cyhoeddus a Marchnata, Rhif Ffôn: 01685 725166


E-bost: corporate.communications@merthyr.gov.uk
8.0.3
Efallai bydd y cyfryngau yn trin unrhyw ddigwyddiad o gamddefnyddio sylweddau sy’n ymwneud â phobl ifanc yn stori gynhyrfus. Efallai nad ystyried lles pennaf y person ifanc fydd eu blaenoriaeth.  

8.0.4
Dylid ymateb i ymholiadau gan rieni disgyblion sy'n ymwneud â digwyddiadau o’r fath trwy roi gwybodaeth ffeithiol ddidwyll iddynt a disgrifiad clir o’r camau gweithredu sydd wedi’u cymryd. Ni ddylid datgelu enwau i rieni, ac eithrio i rieni’r disgybl neu’r disgyblion sydd dan sylw.
8.0.5
Gall cynnal cyfrinachedd ymhlith y grŵp fod yn anodd, oherwydd bydd pobl ifanc yn aml iawn yn rhannu gwybodaeth ymhlith ei gilydd. Fel arfer, mae’n well rhoi disgrifiad clir, cryno a syml o’r hyn sydd wedi digwydd i holl aelodau’r grŵp, gan hepgor enwau cyn gynted ag y bo modd, i osgoi unrhyw sïon neu gamddealltwriaeth, e.e., 'Canfuwyd dau ddisgybl yn yfed alcohol neithiwr. Mae hyn yn hollol groes i’r rheolau, felly maent wedi cael eu hanfon adref.’
8.1
Materion sensitif neu anodd
8.1.1
Mae’n bwysig bod ymddygiad rhagorol yn cael ei gynnal a bod rhieni yn teimlo’n hyderus na wnaiff yr ysgol oddef camddefnyddio sylweddau yn ystod ei digwyddiadau/gweithgareddau.
8.1.2
Gall rhai o’r camau gweithredu ymddangos yn llym neu'n annerbyniol i rai aelodau staff, yn enwedig mewn perthynas ag alcohol. Fodd bynnag, pan yn gyfrifol am bobl ifanc, mae’n bwysig cofio y gall defnyddio/camddefnyddio alcohol fod yn fater difrifol i bobl ifanc sy'n ymateb i enghreifftiau positif o ymddygiad gan staff.
9.0
COSBAU/GWAHARDDIADAU
· Mae Cylchlythyr 076/2012 Llywodraeth Cymru, ‘Canllawiau ar gyfer Addysg Camddefnyddio Sylweddau’ yn nodi fod angen i ysgolion fod â gweithdrefn glir i reoli digwyddiadau sy’n gysylltiedig â chamddefnyddio sylweddau o fewn eu dogfennau polisi.
· Dylai polisi camddefnyddio sylweddau ysgol ddatgan yn glir beth yw safbwynt yr ysgol ynghylch defnyddio/camddefnyddio sylweddau a’r camau disgyblu a weithredir yn achos digwyddiadau cysylltiedig.  Yn ogystal â datblygu amrywiaeth o ymatebion, sy’n cynnwys cosbau a chymorth, ac yn adlewyrchu’r gwahanol fathau o ddigwyddiadau sy’n gysylltiedig â chamddefnyddio sylweddau, dylai ysgolion hefyd gymryd camau i sicrhau fod unrhyw ddisgybl sydd wedi’i wahardd yn gallu cael cyngor a chymorth proffesiynol gan asiantaethau iechyd ac asiantaethau priodol eraill.  Mae rhestr lawn o asiantaethau y gellir cysylltu â hwy ar gael yn Rhan 1 y Canllawiau i Ysgolion ynghylch Camddefnyddio Sylweddau.
· Mae’n bwysig bod gan ddisgyblion ddealltwriaeth glir o’r cosbau a roddir mewn perthynas â defnyddio/camddefnyddio sylweddau, a bod manylion y cosbau hyn i’w gweld yn yr ysgol, ac ym mhrosbectws yr ysgol hefyd. 

· Y Pennaeth sy’n gyfrifol am benderfynu sut i ymateb i ddigwyddiadau penodol, gan ystyried ffactorau megis oedran y disgybl dan sylw, a yw’r digwyddiad yn ymwneud ag un disgybl neu grŵp o ddisgyblion, a pha un ai a oes tystiolaeth o bwysau penodol gan gyfoedion.  

· Mae arweiniad i Benaethiaid ynghylch gwaharddiadau ar gael yn  Llawlyfr Gweithdrefnau’r Awdurdod ynghylch Gwahardd Disgyblion.
· Mae Adran Ysgolion yr Awdurdod Lleol yn argymell yn gryf na ddylai disgyblion sy’n ymwneud â digwyddiadau o’r fath gael eu gwahardd yn awtomatig o’r ysgol, ond pan fydd gwaharddiadau o’r fath yn digwydd, dylent fod am gyfnod penodedig yn unig, a dylid defnyddio gwahardd parhaol fel cosb derfynol pan fydd yr holl gamau eraill wedi cael eu gweithredu.
10.0
GRYMOEDD I CHWILIO AM A CHANFOD TYSTIOLAETH
· NI DDYLAI athrawon, Penaethiaid nac aelodau staff eraill gymryd na chwilio trwy eiddo personol disgybl, na chynnal chwiliadau corfforol.
· Gellid ystyried hyn yn ymosodiad.
· Os ystyrir fod disgybl yn cuddio unrhyw sylwedd, dylid cysylltu â’r heddlu i ofyn am gyngor.
11.0
CYMORTH I DDISGYBLION A RHIENI/GOFALWYR
· Dylid cysylltu â rhieni/gofalwyr disgyblion sy’n ymwneud â digwyddiadau defnyddio/camddefnyddio sylweddau cyn gynted ag y bo modd.
· Dylai ysgolion ystyried y dull mwyaf priodol o hysbysu/cynnwys rhieni/gofalwyr.
· Dylai'r ysgol roi pob cymorth i’r disgybl ac i'r rhieni/gofalwyr. Efallai bydd ar y teulu angen cymorth a chefnogaeth asiantaethau arbenigol eraill (trowch at Ran 1 y Canllawiau i Ysgolion ynghylch Camddefnyddio Sylweddau). Bydd yr asiantaethau/sefydliadau hyn yn gallu cynnig sicrwydd a gwybodaeth gywir.
· Os ystyrir fod disgybl mewn perygl o niwed arwyddocaol, bydd angen gwneud atgyfeiriad yn unol â Gweithdrefnau Diogelu’r Awdurdod (gweler Atodiad 1, Tud. 16). 

· Er caiff rhieni/gofalwyr eu cynnwys fel arfer, mae hyn yn amhriodol dan rai amgylchiadau. Er enghraifft, mae hyn yn cynnwys y math o sefyllfa pan fydd y rhiant yn debygol o orymateb gan achosi niwed corfforol i’r disgybl, neu os bydd y rhieni/gofalwyr yn cyfrannu’n sylweddol at y problemau a brofir gan y person ifanc.
12.0
CAM-DRIN SYLWEDDAU YN Y TEULU
· Gall camddefnyddio sylweddau gan riant/gofalwr arwain at effaith enfawr ar blentyn neu berson ifanc.
· Os daw ysgol yn ymwybodol fod disgybl yn profi anawsterau yn sgil aelodau eraill y teulu yn defnyddio ac yn camddefnyddio sylweddau, gall gynnig cefnogaeth trwy sicrhau cymorth gan asiantaethau eraill ar gyfer disgyblion a rhieni.  Mae rhestr lawn o asiantaethu y gellir cysylltu â hwy ar gael yn Rhan 1 y Canllawiau i Ysgolion ynghylch Camddefnyddio Sylweddau.
· Os bydd tystiolaeth neu amheuon y gall plentyn fod mewn perygl o niwed arwyddocaol o ganlyniad i ddefnyddio neu gamddefnyddio sylweddau o fewn y teulu, bydd angen gwneud atgyfeiriad yn unol â Gweithdrefnau Diogelu yr Awdurdod (Atodiad 1).  
13.0
CYNNWYS CORFF LLYWODRAETHOL
13.0.1
Dylai Penaethiaid hysbysu cadeirydd y corff llywodraethol (neu’r is-gadeirydd os na fydd y cadeirydd ar gael) am unrhyw ddigwyddiad sy’n ymwneud â chamddefnyddio sylweddau. Dylid gwneud hyn cyn i unrhyw wybodaeth ddod yn hysbys yn gyffredinol.
13.0.2
Dylid darparu manylion mewn modd sy’n osgoi datgelu enwau’r disgyblion. Bydd hyn yn sicrhau:
· fod cyfrinachedd yn cael ei gynnal (tud. 6); ac
· ni chaiff y cadeirydd ei danseilio na’i atal rhag ystyried unrhyw benderfyniad dilynol gan y Pennaeth i wahardd y disgybl o’r ysgol.
13.0.3
Os bydd llywodraethwyr unigol yn holi am ddigwyddiad, dylai’r Pennaeth eu cyfeirio at gadeirydd y corff llywodraethol.
13.0.4
Dylai ysgolion gynnwys y corff llywodraethol yn y gwaith o ddatblygu polisi ynghylch camddefnyddio sylweddau drwy’r ysgol gyfan.  Yn sgil hynny, bydd llywodraethwyr yn cyfannu at weithredu, monitro a gwerthuso polisi’r ysgol.
14.0
CYNNWYS YR HEDDLU
(Daw’r wybodaeth hon o Brotocol Heddlu De Cymru, a gallai gael ei newid)
14.0.1
Ym mhob achos, dylid hysbysu’r heddlu am unrhyw weithgarwch troseddol.  Mae’r siart llif canlynol yn cynnig canllawiau ynghylch pryd i gynnwys yr heddlu mewn digwyddiad.
14.0.2
HOLWCH Y CWESTIYNAU CANLYNOL: 

· A oes perygl uniongyrchol yn bodoli?
· A oes anaf difrifol wedi digwydd neu a oes potensial clir y gallai anaf ddigwydd?


· A yw trosedd yn digwydd neu ar fin digwydd?

· A yw rhywun a ddrwgdybir yn bresennol? 
· A gollir tyst os na wnaiff yr heddlu gyrraedd yn gyflym?
· A oes posibilrwydd clir y gallai rhagor o droseddau gael eu cyflawni?
· A yw dioddefydd y drosedd mewn cyfyngder difrifol? 
















14.0.3
I gael cyngor, dyma rifau cyswllt Swyddogion Cyswllt Ysgolion yr Heddlu:
· Yn achos Bishop Hedley, Afon Taf neu Greenfield ffoniwch PC Angela Rogers ar 01685 724257.
· Yn achos Cyfarthfa, Pen Y Dre neu EOTAS ffoniwch PC Wayne Matthews ar 01685 724805.
Gadewch neges os cewch chi neges peiriant ateb.
ADRAN PEDWAR:  Atodiadau 
Atodiad 1 – Materion diogelu
	Plant y mae eu hymddygiad yn golygu eu bod mewn perygl o niwed arwyddocaol: Camddefnyddio Sylweddau 



	Mae Bwrdd Diogelu Plant Cwm Taf yn cydnabod y pryder difrifol ynghylch cynnydd yn y camddefnydd o sylweddau gan blant a phobl ifanc. Mae’r Gweithdrefnau Amddiffyn Plant yn darparu fframwaith priodol ar gyfer cydweithio rhwng asiantaethau mewn perthynas â phlant o’r fath os byddant yn dioddef niwed arwyddocaol neu’n debygol o ddioddef hynny.
Nid yw'r ffaith fod plant a phobl ifanc yn ymhél â chyffuriau yn golygu bod hynny’n niwed arwyddocaol o reidrwydd.  At y dibenion hyn, mae Adran 31(9) Deddf Plant 1989 yn diffinio niwed fel amharu ar iechyd neu ddatblygiad plentyn. Diffinnir iechyd fel iechyd corfforol neu feddyliol, a diffinnir datblygiad fel datblygiad corfforol, deallusol, emosiynol neu gymdeithasol.
Rhaid asesu niwed arwyddocaol (neu’r tebygolrwydd o hynny) mewn perthynas â’r plentyn unigol. Dyma rai o’r ffactorau y dylid eu hystyried yn ystod yr asesiad hwn:
· Oedran a lefel dealltwriaeth y plentyn;
· Y patrwm defnyddio, e.e. y math o gyffur a gymerir a faint ohono a gymerir, dulliau o gymryd cyffuriau, amledd y defnydd, camddefnyddio yn gwaethygu, defnydd anhrefnus neu sefydlog, dulliau o gaffael cyffuriau;
· Effaith camddefnyddio cyffuriau ar gyflwr corfforol a meddyliol y plentyn e.e. dirywiad amlwg a difrifol yn iechyd y plentyn/person ifanc, diffyg ar ddatblygiad emosiynol neu ymddygiad ac ati; 
· Effeithiolrwydd y cymorth a ddarperir ar hyn o bryd.
Nid yw rhieni yn camddefnyddio cyffuriau/sylweddau yn arwydd awtomatig o esgeuluso neu gam-drin plant. Yn achos teuluoedd ble mae defnyddio cyffuriau yn ffactor, bydd angen gwneud asesiad cynhwysfawr o’r berthynas rhwng defnydd y rhieni o gyffuriau a’u gofal am eu plant. Dylid asesu pob achos yn unigol.

	Gall unrhyw blentyn sy’n ymhél â chamddefnyddio cyffuriau fod yn blentyn mewn angen, ac felly, bydd arno/arni angen asesiad a darpariaeth gwasanaethau sydd oddi allan i’r gweithdrefnau amddiffyn plant.
Efallai bydd defnydd o gyffuriau neu alcohol gan blant a phobl ifanc, neu eu rhieni/gofalwyr, yn golygu fod angen ymchwiliad amddiffyn plant, gan ddilyn y canllawiau wrth atgyfeirio at Wasanaethau Cymunedol. 

Dylai pob aelod o staff fod yn gyd-arwydd â Gweithdrefnau Amddiffyn Plant Cymru Gyfan.
Mae copïau ar gael ym mhob ysgol gan y pennaeth a/neu'r athro dynodedig sydd â chyfrifoldeb am amddiffyn plant.  Mae copïau hefyd ar gael trwy droi at wefan Canllawiau Amddiffyn Plant Cymru Gyfan (www.awcpp.org.uk).



BETH DDYLECH CHI WNEUD OS BYDD PLENTYN YN GWNEUD HONIAD O GAM 

Bydd rhaid i chi hysbysu’r Athro/Dirprwy Dynodedig sydd â chyfrifoldeb dros Amddiffyn Plant. Bydd ef neu hi yn cymryd cyfrifoldeb am wneud unrhyw atgyfeiriadau gofynnol.  Bydd eich Athro/Dirprwy Dynodedig sydd â chyfrifoldeb dros Amddiffyn Plant yn eich cynorthwyo ac yn eich cynghori ynghylch sut i barhau i weithio gyda’r plentyn sydd dan sylw a phenderfynu sut ddylid gweithredu.
Os bydd yn fater brys ac ni fyddwch chi’n gallu cysylltu â’r Athro/Dirprwy Dynodedig sydd â chyfrifoldeb dros Amddiffyn Plant, bydd rhaid i chi ffonio Tîm Derbyn y Gwasanaethau Cymdeithasol neu’r Heddlu yn uniongyrchol.  Mae rhif ffôn cyswllt a’r cyfeiriadau e-bost wedi’u cynnwys yn y siart llif isod.
Cadwch gofnod o’ch pryderon gan ddefnyddio'r ‘Ffurflen Atgyfeirio Amlasiantaethol’ cyn gynted ag y gallwch ac anfonwch hi at Dîm Derbyn Gwasanaethau Plant, ac anfonwch gopi hefyd at y Prif Swyddog Addysg ac at Brif Swyddog ac Uwch Swyddog y Gwasanaeth Lles Addysg.
· Bydd rhaid i chi egluro na allwch chi gadw’r wybodaeth yn gyfrinachol. 
· Dylech chi egluro wrth y plentyn eich bod chi’n mynd i ddweud wrth rywun, a dylech chi egluro wrth bwy byddwch chi’n dweud a pham.
· Ni fydd plant bob amser yn gallu pwyso a mesur risgiau ei hunan, ac mae ganddynt hawl i gael eu hamddiffyn.
Mae’r canllawiau canlynol yn arferion da i’w dilyn wrth siarad â phlentyn:
· Dylech chi osgoi cwestiynau 'caeedig’ neu ‘arweiniol’ – peidiwch â holi mwy na’r hyn sy’n ofynnol oherwydd gallai hynny beryglu ymholiad a wneir gan Wasanaethau Cymdeithasol a/neu’r Heddlu.
· Byddwch yn astud a phwyllog a chysurwch y plentyn.
· Peidiwch â bod yn feirniadol.
· Cymerwch y plentyn o ddifrif.
· Osgowch gondemnio’r camdriniwr honedig.
· Peidiwch â gwneud addewidion na allwch chi eu cadw.
· Peidiwch â rhagdybio unrhyw beth ynghylch teimladau'r plentyn.
· Dywedwch wrth y plentyn nad yw ef neu hi ar fai.
· Peidiwch fyth ag addo cadw’r gamdriniaeth yn gyfrinach.
· Dywedwch wrth y plentyn beth fydd yn digwydd nesaf.
· Peidiwch â gofyn pam.
· Neilltuwch ddigon o amser.
OS BYDD PLENTYN MEWN PERYGL UNIONGYRCHOL, CYSYLLTWCH Â’R HEDDLU NEU’R GWASANAETHAU CYMDEITHASOL.
PEIDIWCH Â CHYSYLLTU Â’R CAMDRINIWR HONEDIG.
PEIDIWCH AG YMCHWILIO – EICH GWAITH CHI YW GWRANDO, ADFYFYRIO A GWEITHREDU.

Atodiad 2 – Ffurflen Adroddiad am Ddigwyddiad
	YSGOL:

	DYDDIAD Y DIGWYDDIAD:
	DYDDIAD AC AMSER YR ADRODDIAD:
ADRODDIAD GAN:

	PERSON/POBL IFANC DAN SYLW:

	ENWAU A CHYFEIRIADAU:
	RHIF FFÔN CARTREF (A SYMUDOL)

	DISGRIFIAD O’R DIGWYDDIAD:


	CATEGORI’R DIGWYDDIAD (Rhowch gylch o amgylch un)
	CAMAU GWEITHREDU
	GAN BWY
	CYSYLLTWYD

	Sbwriel sy’n Gysylltiedig â Chyffuriau
Meddu ar sylweddau
Cyflenwi
Dan Ddylanwad
Arall
	
	
	

	Sbwriel sy’n Gysylltiedig â Chyffuriau
Meddu ar sylweddau
Cyflenwi
Dan Ddylanwad
Arall
	
	
	

	Sbwriel sy’n Gysylltiedig â Chyffuriau
Meddu ar sylweddau
Cyflenwi
Dan Ddylanwad
Arall
	
	
	

	CATEGORÏAU:  Sbwriel sy’n Gysylltiedig â Chyffuriau / Meddu ar Sylweddau / Cyflenwi / Dan Ddylanwad / Ddim yn Ddysgwr


	ENW / DISGRIFIAD O’R SYLWEDD:

	CYFANSWM / MAINT:
	ATAFAELWYD GAN:
	BLE CADWYD Y SYLWEDD:

	
	LLOFNOD:_________________        TYSTIWYD GAN:__________________ 

TEITL:___________________        TEITL:__________________________
DYDDIAD:___________________
DYDDIAD: __________________________



GALWADAU A WNAED (os yw hynny’n briodol)
	GALWADAU
	ENW A RHIF CYSWLLT
	PWY GYSYLLTODD
	AMSER A DYDDIAD CYSYLLTU
	YMHOLIAD / ATGYFEIRIAD (AMSER YR APWYNTIAD)

	RHIENI/GOFALWYR

	
	
	
	

	HEDDLU

	
	
	
	

	AMBIWLANS

	
	
	
	

	GWEITHIWR IECHYD PROFFESIYNOL ARALL

	
	
	
	

	TÎM GWASANAETHAU CYMDEITHASOL

	
	
	
	

	IECHYD YR AMGYLCHEDD

	
	
	
	

	ADRAN ADDYSG

	
	
	
	

	ASIANTAETH CYMORTH YNGHYLCH CYFFURIAU

	
	
	
	

	ARALL:

	
	
	
	


	CANLYNIAD:
ATODWCH FANYLION UNRHYW GAMAU GWEITHREDU / CYNLLUNIAU OS YW HYNNY’N BRIODOL



LLOFNOD:_________________        TYSTIWYD GAN:__________________
TEITL:_________________________
     TEITL:_________________________
DYDDIAD: __________________________
     DYDDIAD: __________________________
Dylid dychwelyd y ffurflen yn syth wedi digwyddiad a dylid cadw copi yn ganolog:

Sarah Bowen, Rheolwr Cynhwysiant 

Adran Ysgolion,
Swyddfa Addysg 
Uned 5 
Ystafell 105
Pentrebach
Merthyr Tudful
CF48 4TQ
Atodiad 3 - Y Gwasanaeth Cefnogi Cyflogaeth

Y Gwasanaeth Cefnogi Cyflogaeth:
· Mae’r gwasanaeth yn cynnig hyfforddiant i staff ar bob lefel er mwyn hybu ymwybyddiaeth o faterion camddefnyddio sylweddau ac annog amgylchedd gweithio diogel ac iach.
· Mae’n rhoi cymorth i staff y mae camddefnyddio sylweddau yn effeithio arnynt (neu’n effeithio ar unrhyw unigolion eraill sy’n agos atynt) i’w galluogi i barhau i weithio a gwella eu hiechyd yn gyffredinol.
Mae’n wasanaeth cyfrinachol, am ddim, sy’n cynnig cyngor a chymorth
A yw’n addas i chi?
· A ydych chi’n pryder am eich camddefnydd o alcohol a/neu gyffuriau?
· A ydych chi wedi bod yn absennol o’r gwaith neu wedi cyrraedd yn hwyr oherwydd pen mawr?
· A ydych chi'n credu fod alcohol, cyffuriau neu foddion rhagnodedig yn effeithio ar eich gallu i ganolbwyntio?
· A yw’r defnydd o alcohol a/neu gyffuriau gan rywun sy’n agos atoch chi’n effeithio ar eich bywyd?
I gael rhagor o wybodaeth:
E-bostiwch ess@drugaidcymru.com
Ffoniwch 01685 721991
www.drugaidcymru.com
[image: image2.png]






Rhan 2:


Ymateb i Ddigwyddiadau Camddefnyddio Sylweddau mewn Ysgolion




















Canllawiau i Ysgolion ynghylch Camddefnyddio Sylweddau 


2013

















Adran Ysgolion








Canolfan Galwadau


CBS Merthyr Tudful


01685 725377








ATEB UN NEU RAGOR O GWESTIYNAU YN GADARNHAOL?





ATEB BOB CWESTIWN YN NEGYDDOL?





Ni ddylai Staff yr Ysgol geisio dadansoddi na blasu unrhyw sylweddau anhysbys





Digwyddiad ddim yn fater brys ond mae angen i’r heddlu fod yn bresennol; cysylltwch ag un o’r canlynol:





FFONIWCH 999





Ffoniwch  101





Tystiwch yr atafaelu â chadarnhad gael aelod arall o staff





Cadwch y sylwedd mewn lle diogel tra byddwch chi’n disgwyl am yr heddlu (yn cynnwys unrhyw offer cymryd cyffuriau oedd yn rhan o’r digwyddiad)





Cadwch gofnod llawn o holl fanylion y digwyddiad, y camddefnydd neu’r atafaelu ar ffurflen adroddiad am ddigwyddiad 











RHAID I CHI GYDYMFFURFIO Â’R BROSES HON I SICRHAU NA ALLWCH CHI EICH HUN GAEL EICH CYHUDDO O GYFLAWNI’R DROSEDD O FEDDU AR NEU GYFLENWI SYLWEDDAU








Beth i’w wneud os ydych chi’n pryderu fod plentyn/person ifanc yn cael ei gam-drin neu ei esgeuluso





Mae aelod o staff yn pryderu am les plentyn/person ifanc





Os bydd plentyn/person ifanc yn datgelu camdriniaeth neu esgeulustod, NI DDYLID ei gwestiynu ef neu hi (na’r camdriniwr honedig) ymhellach, ond dylid gwrando heb feirniadu, yn ofalus, yn barchus, heb gadw cofnod o’r hyn a ddywedir.





Ystyriwch ofyn am wybodaeth gan rieni/gofalwyr


Trafodwch y pryderon â’r Athro Dynodedig sy’n gyfrifol am Amddiffyn Plant/Dirprwy Bennaeth sy’n Gyfrifol am Amddiffyn Plant/Uwch Reolwr/Pennaeth neu Uwch Swyddog Lles Addysg 


Efallai byddwch chi’n dymuno trafod yn anffurfiol â Gweithiwr Cymdeithasol sydd ar ddyletswydd (rhestrir isod)





Pryderon yn parhau, atgyfeiriwch at weithiwr cymdeithasol











Dim rhagor o bryderon





No further child protection action





Cysylltwch â Gweithiwr Cymdeithasol 


8.30 – 5.00 Dydd Llun – Dydd Iau (Dydd Gwener 4.30)





01685 724506





�HYPERLINK "mailto:Intake.duty@merthyr.gov.uk"�Intake.duty@merthyr.gov.uk�





Anfonwch atgyfeiriad i’r cyfeiriad e-bost uchod, a dylid anfon copi ohono naill ai at y Pennaeth neu’r Uwch Swyddog Amddiffyn Plant. 








Tu Allan i Oriau Swyddfa





Cysylltwch â’r Tîm Gwasanaeth Brys sydd ar Ddyletswydd





01443 849944








A oes ar y plentyn hwn angen unrhyw gymorth arall? Ystyriwch hynny ar y cyd â’r teulu ac asiantaethau perthnasol.








Yn dilyn gwneud atgyfeiriadau dros y ffôn, dylid anfon cadarnhad ysgrifenedig at y Tîm Derbyn ar Ddyletswydd o fewn 24 awr.





Gweithiwr Cymdeithasol a Rheolwr





Cadarnhewch eich bod chi wedi cael yr atgyfeiriad


Penderfynwch beth fydd y camau nesaf (o fewn un diwrnod gwaith)


Anfonwch adborth ynghylch canlyniad yr atgyfieirad at y sawl sydd wedi atgyfeirio erbyn 3.00yp y diwrnod hwnnw neu’r bore wedyn.





Bwriedir i’r ddogfen hon gael ei defnyddio fel canllaw.  Cyfeiriwch at Ganllawiau Amddiffyn Plant Cymru Gyfan.

